Pa Pierre LAZARD quate bokéts qui dj’a scrit et présinté au Concodrs dés Mintelis a Nameur
Concodrs dés mintelis 2006
Mes djins,

Ni pinsoz nin qui dji so v'nu véci po vos raconter dés carabistouyes oudbbin po vos vinde des péecales
di berbis didins dés bocaus, don !

Dji so v'nu véci po v’s-éspliquer comint ¢’ qui dji m’ ritrove atelé au djo( d’audjolrdu a cause d’on burlu
di nosse famile. I-gn-a delis mwes di d’ci , dj’a véyu ariver & nosse maujone mi d’'méy-fré. On-ome qui
dj’ n’aveu pus veyu disp( quinze ans, co bin. Todi evoye wou ¢’ qui I’ mwin d’ 'ome n’a jamais metu sés
pids, cit’la. Qu’a bérolé tote si vikériye jusqu’astelire d'on cwin a I'6te di nosse bole. Su dés batias qui
les syincie(s s’e sievenut po studi les grandes basses. D’apres ses-éspliquéyes, al difin do mwes d’ maiy,
on-z-a assatchi s’ batia a sétch au Port d’Anvers po-z-f r’meéte saquants péces. Et vola qu’aprés-awe
bérlandé dés mwes au long tot-auto( do PAle Nérd, noste apoticaire s'a métu ol tiesse di nos v'nu dire
bondjo( a Godeéne. Dji vos faf grace di tot ¢’ qu’on s’a dit et passé quand nos n’s-avans r’véyu jusqu’au
momint ou il a r'foutu s’ camp. Tot ¢’ qui dj’ sé bin, c’ést qui nos-a ofri one drole di bistoke. A n’ nin
crwére, et portant... I-gn-a qu’ li po sondji a d’s-afaires insi. Pace qui c’@-st-on pinguin qu’i nos-a leyi su
nosse dos. Oyi ca, on pinguin ! Et nin dol pus p’tite séte, més djins. One biésse, vos-6tes | D’astampéye,
elle arive a m’ keki padri m’ oreye avou s’ bétch. C’est vos dire li wotel d’ I'apote. Amichtauve avou ca.
Avou dés-ouy a vos fé tchair flauwe. Mins fwart arnauje a costé d’ ¢a. Todi su dés tchodes bre(jes. A né
I’ saweé rapauji afiye.

Les primis djoQs, nos I'avans résseré ol cauve. Et If 1éyi one grande tine rimpliye d’aiwe. Mins i nos-a
falu raddimint nos mete au d’ fait qui I manqueut one sagwe. | n‘aréteut nin d’ sofler come on sofla
d’armoniom’ qui freut sés dérénes bauyes. C’ést nosse vwesin qu’a trové I’ jwint. « Avou on parey
plumadje » m’a-t-i dit « i vos I faut méte dol glace pad’zo sés pates, savoz ! Oudébin i n’ vikeré wére. »
Al vole trover dol glace, d’abérd ! Ayi twe ! Displ on mwes et d’'méy nos n’ wasans pus dischinde ol
cauve sins taper on gros techu su ses spales, mete des wants et on passe-montagne. C'ést come si vos
mousseriz dins on conjelatedr.

Dins lés prumis timps, nos I'avans sogni avou des péchons qui dja sti briber dilé saquants sogons
péchels. Ca n'a wére duré. Tot d'on cop, Oscar, c’'é-st-insi qu’on I’ lome, n’a pus v’lu mougni. Si spésse
couveérte di plomions a div’nu tote palosse. Et d’'meurer ci grosse pouye d’aiwe-la dés-edres au long a
djok su s’ blo d’ glace. Sins boudji et v’riwaiti dipus avou s’ betch au laudje qu’avou seés-ouy. Dj’a ye(
I'idéye adon dé I’ méte al lache. Avou on-arnés come on-z-& mét aus p’tits-éfants po Iés porwinrner. Et
evoye fé on tolir au bward di MoUse. Nom di diale, dj’esteu a pwin.ne su |’ aladje qu’i s'a metu a satchi
et a s’ cotaper come on-éwaré aprés I'aiwe. Dji n’a fait ni one ni de(s, savoz, mi. Dj’a disaveté s’ lache
et I’ leyl plonker et bagni a s’-t-auje & Mod(se. Qué plaiji ! Mins quand i m’a falu I’ rascoude, broke di
viole ! Dels-elires qui dj'a metu po I’ rawe. Criyl, bwérler dés... Oscar... Oscar... a n’e pus fini. Pinsoz,
vos-Otes ? Il ésteut par trop binauje di s’ foute one bone boure di rossetes, dji n’ vos di qu’ ¢a. One
chance qui dj’ so pensioné po I’ p’lu fé réche tos l&s djods. Et I’ éyi bagni &t mougni do péchon a bléfe
di tchin. Dji n’ vos cachere nin qui si ¢’ biesse-la est fwart amichtauve, c’e-st-one bistoke epwesonéye,
savoz, qui m’ fré nos-a la leyi !

A preume, dj’a I’ soce di péche su I’ dos. Qui m’ fait one masse di miséres pace qui Oscar, swét disant,
mougne dés pechons a s’ fé crever dins I’ bi. C’é-st-one miete li vrai, djé I’ riconeu. Chis kulos qu’i Ii faut
tos |&s djols po I’ ripache cite aspanse-1a. Et au pus sovint |&s-aler qwére su l&s places amorciyes pa lés
péche(ls. Cu qui falt qu’i nos-a falu couru ablye mon Oxfam po trover a bon compte on grand lwagne
conjélatedr. Rin qu’ po Ii fé des bias gros carés d’ glace po stitchi ol cauve. Qu’on-z-a d’vu r’'monter lés
canadas ci cop-ci. Epwis i vin, 1&s chalotes et |és-agnons ét totes sotes d’amonucions si télemint qu’il T
fait fris’ astedre.



Epwis I’ vétérinaire qu’a d’dja v’nu dji n’ ti sé combin d’ cops, li. Po sogni sés de(is-ouy qui bralyenut
tofér au Oscar. Po s’ paweéne pate qui chaletéye... &t totes sdtes d’6tes me.ins insi. Et ¢’ beézin d’
médecin-la qui n’T coneut rin dins les maladiyes dés biesses qui veégnenut d’ I'etranjér’ ni nos sét d’dja
dire si c’e-st-on maule ou one fumele, mildiu ! Portant mi, dj’'a mi p’tite idéye su ¢te afaire-la, més djins.
Displ I’ mwes d’ julet’ direu-dj’. Qu’il a fait si tchdd. Quand ¢’ garnatiaud-la d’Oscar m’a d’né totes lés
rGses po I’ rawe al lache. | faut dire qu’i-gn-aveut trwes beles et grandés-olandéses qui s'avin.n” metus
a bagni quausu miérnGwes po djouwer € Mo(se avou li. Tote li nét qu’il a miné d’ I'aredje su s’ blo d’
glace ol cauve. Pésteler et bate ses-éles tot fiant clatchi s’ betch come one crécele. Qu’on n’ s’a sepu
edwarmu Mariye ét mi... Coci dit si d’astchéyance i-gn-aureut véci one saqui qu’aureut d’s-idéyes ou I’
pratique po-z-aclever on jéyant ploncrou insi, péreut valu qu’i m’ véreut abiye diner saquants consey.

Astedre, si vos v’loz v'nu velly bagni et peche mi pinguin, dji vos done rendez-vous tos les djo(s aprés
chij elres au gn(t au bward di Modse. Dri I'eglije di Godeéne.

(one minte sicrite li 14/8/2006 swite a « appel aux candidats menteurs » Société Moncrabeau.)

*

Concolirs des mintelis 2007
Bondjo( mes djins,

Po les cias qui s’@ sovegnenut, dji so 'ome di Godéne qui v’s-a causé I'anéye passéye di s’ pinguin Oscar.
On pinguin qu’ést todi e vike et qui s’ pwate bin, merci !

E bin, don, cite anéye-ci, dji m’ vos va éspliqué comint ¢’ qui dj’ m’a lanci dins I'élevadje di caracoles. Di
‘p’tits gris’ si v’s-in.mez mia. Et tot ¢’ qui dji m’ vos va disfaufiler véci, ci n’est nin dés mintes mins I’ pure
verité. I-gn-a a pau pres trwés-ans di d’ci, tote mi propiété a sti epufkinéye paus caracoles. Dés banses
gu’i ‘nn’e récheut pa tos costés. Nos n‘avin.n’ jamais c’nochu one paréye afaire. Mi feume et mi, nos-
avans todi sondji qu’i v’'nin.n’ d’on satch di térau qui nos n’s-avin.n’ siervu po fé nos batch di fle(rs avou.
Dandjure( gn-aveut-i des-ous d’ caracoles a maque didins &t qu’ c’e-st-insi qu’ ¢a a ¢’'minci.

A preume, on-z-a sayi d’ |&s distrQre. Ayi twe, broke di viole ! Dipus qu’on-z-& touweut, dipus qu’il &
riv'neut. C’&-st-adon qui dj’a ye( I'idéye di lés-acléver. Et pogqwe nin ? Ci sdte-1a richoneut fine paréye
al cine des p’tits gris d’ Biérau ét dél caracoliére di Warnant. « T’ é péreus méte su I’ martchi ét bin
gangni t’ viye ! » sondje-dju & mi-minme. « Vo-t’-la pensioné astelire mi p’tit fi. T'as tot I’ timps d’
t'ocuper d’ ¢a, dwar ! »

Dj’aureu mia fait di m’ djoker. Po c’'minci, i m’a falu m’ fé quite di tos més bias lapins. Po m’ siervu d’
leis gayoles po-z-i mete lés caracoles. Au d’dibout d’ trwes mwes i-gn-aveut d'dja pupont d’ place. On
n’ chliveut nin a lés ramasser su lés pires di rotche o djardin, dins lés coltches, les parcs et I rimouye.
I-gn-aveut pa t’t-avau tot. Minme dins lés cades dées-uch et des finiésses. Su lés vis meurs tchaustrés di
nosse maujone. Jusqu’a I’ prumére rindjiye d’ rodjés panes dizo I’ twet. A quausu trwés métes di wot.
« Tos-acrobates » dijeut-eéle mi feume. Oyi, et leye, Mariye ! Qui disp( todi sogneut one drigléye di
sauvadjes tchéts a I’ uch, éle n’e récheut pus. Ele ni chQiveut pus a I'zi r’méte & mougni a sés tcheéts. Et
r'taper tofér pad’zel I’ meur dins I’ djardin do vwésin — one laide jésse s’i-gn-a onk, don ! — les
tchapeléts d’ caracoles aclapés aus boletes di Wiskas di ses chérs pitits poupousses.

Abiye, adon, nosse Piére brichoder on grand résséré avou do fin tréyis’. E 2006 li comptadje aveut d’né
36.762 biésses. Et au djo( d’audjodrdu, li dérin compte qui dj’a faft i-gn-a trweés mwes di d’ci m’a l&yi
bablu. 42.326 sudjéts qui dj'a compté. C’&st bramint d’ trop, dwat ! Et c’@st sir & cause di ¢a qui tos més
mé.ins ont ¢’minci. A c’ést I’ vraf qu’i-gn-a d’s-afaires qu’i m’aureut ye( falu sawe divant di m’ lanci dins
on parey elevadje. Ca, ¢u qui dji n‘aveut nin idéye, c’ést qu’au mwes d’ maiy et au mwes d’ setimbe i-
gn-a I’ rauwe dilé cés charognes di biésses-1a. Et quand v’s-avoz 42.326 caracoles d’on plin cép su dés
tchodes bredjes, dji n’ vos di nin I’ disd(t qui ¢a fait. Si vos n‘avoz jamals etindu dés miles et dés miles
sicaugnes qui s’ toquetéyenut dés-elres et dés-elres au long one conte I'6te, vos n‘avoz qu'av'nue m’



maujone. Mins |’ pire, c’ést qu’ ¢a s’ passe todi del nét ci daladje-la. Do djo( i-gn-a jamais rin qui boudje.
Douvint ? Dji n’ vos saureu responde. Todi é-st-i qu’a cause di ¢a, vo-m’-la dins lés tribunaus avou m’
bweésinadje. Po tapadje del nét, swet disant.

One sagqwe qui dji n’ sépeu nin éto, c’est quand on n’ réspéctéye nin |és régues. Et qui quand i-gn-a trop
échone dés caracoles, éle pétenut évoye. Et vos m’ p’loz bin crwére, dj’a viké ¢’te afaire-la... On bia
djo0, i s’a métu en route mi tchétwe. Et sins br(t, co bin. One miéte come lés p’tités soris qu’on lome
‘lemming’. Qui vikenut éwou ¢’ qui I’ bole a sti ralonguiye avou dés plantches. Et qui tot d’on cdp, on n’
sét nin pogwe, si vont taper pa paquets ol grande basse... Alez, d’abord, su I’ cop d’ doze edres, tot
m’élevadje griper d’'on lan au treyis’ et rid’'tchinde t’t-ossi rwed di I'6Gte costé do résseré. Pwis ‘nn’aler
come one porcéssion direc aprés I’ tchimin d’ fiér qui passe a dels p’tités pichiyes di m’ djardin. Et s’
meéte a truviérser lés ray, 6 laid godoye ! Est-¢’ qui vos véyoz ca di d’ci, més djins ? One colone di dis
metes di long su quate di laudje. 42.326 caracoles, londjin.nes et glumiantes, énn’alant tot drwet d’vant
zéles... Oyi twe | Manque di chance por mi. A ¢ momint-la i-gn-a on trin d’ voyadje(is qu’ariveut
justumint al gare di Godeéne. Et I’ fin f6 d’ machinisse, li, qui done si cdp d’ frin jusse su I’ payasse di
caracoles qui rascouvieut d’dja lés de(s files di ray dizo I’ locomotive. Ca n’a nin raté, sés’ | Les reuwes
d’aci ont ridé dins I’ glumiant wachis’ dés biésses siprautchiyes ét... &t I trin n’ s’a se(l arété. Evoye cit’ci
passer yute do quaf dol gare pad’vant saquants djins tot sbarés. Et s’aler stater 300 métes pus lon dins
I’ grand tolirnant passé I’ cimintiére.

Li pire, c’est qu’ dj’enn’a yel one di douloure(se a payi al SNCB. Po I'rétension d’on trin, s’apinse qu’on
dit mon cés djins-1a. Qui dj’ vos-ésplique : Li machinisse, li, il a d’tchindu abiye a banquéte. Et d’on bolau
avou on telefone, dire au chef di gare ¢u qui s’aveut passé. Li chef di gare, li, nin co r'métu d’awe véyu
s’ trin péter évoye n’a fait ni one ni deds, 'ome. Pa |’ chébiadje dol Cabine di Lustin, il a cOpé I’ Ligne
154. Li timps qui I’ colone di caracoles véla pus lon elche tot fait di trosser |’ guete fol dés ray.

Dji v’s-acertine qu’au tch’'min d’ fiér, ci n’ést nin lés dérins po carculer I’ timps qui vos Ii d’voz, savoz ! |
m’a-st-arivé one faccture avou leQ carcul da zéls. On p’tit probléeme qui m’a fait riv'nu dés-ans et des
razans en-éri. Quand c’est qu’ dj’esteu scoli mon lés P’tits Frés a Sint Aubwin. Qui dj’ vos I’ lije, d’abérd :
One colone di caracoles di dis métes quarante sét’ di long ét trwés meétes nonante chij di laudje.
Qu’avance a trwés métes swéssante di Pedire. Et qui dwét truviérser li tch’min d’ fiér tot sépant qui I’
laurdjei di leti domin.ne a s’ place-la ést di vint’ sét’ métes nonante quate. Qui I’ trin arive a nonante
kilometes eiire. Qui I’ machinisse a trinte chij ans ét qui I’ chef di gdre é-st-a trwés samwin.nes di s’
pension. Qui I’ controleii ést dins I’ fourgon a bwdre one jate di cafeu foi di s’ rodje téermos d’on lite
ét d’méy... dinez al ségonde preés li timps qui I’ colone di caracoles métré po fé I’ véye dés vint’ sét’
meétes nonante quate su propiété dol SNCB.

Dji v’ fai grace di cachi aprés I’ response. Dji v's- & I’ done tot d’ chite. Ca fait yit munutes a... cho(toz
bin... por on total di 775 elros 66. Dji m’ dimande todi bin douvint 66 ? Todi e-st-i qui tot compté tot
rabatu ¢a fait... ¢a fait... qui vos froz bin I’ compte por mi, ci cp-ci ! One deure pillre a-z-avaler, don !
Dji n” mi ra nin co. Sins compter les-elres qui nos-a falu po ramechener lés sorvikantes et lés r'mete
dins le( resseré. Elrelsemint, au djol d’audjolrdu nos n’ p’lans pus mau. Dj’a métu I’ courant su I’
tréyis’ ci cop-ci. Et dji vos-acértine qui quand i-gn-a one di cés podriyes charognes-la qui s’i va @émantchi
seés cwanes, elle enn’e fait one di ope. Mins i-gn-a co tot I' minme one saqwe qui m’ chopiye po I’
momint. C’&st I’ manéje di nosse gros maule. Eco one saqwe ! Casimir qu’on I’ lome. | vint d’Amérique.
C’ést m’ feume que I'a acheté pa ‘internet’. « Po ranairi I’ song, m’ fi » m’a-t-ele dit. On gayét, vos-6tes !
385 grames qui pése ci nom di diu-la. Ossi long qu’on banane Chiquita qu’il &st. Et wot quausu come
on djon.ne di fawene. Avou one maujone su s’ dos come one bale di tenis’. Tote vete, avou dés blankes
rdyes. Et su s’ tiésse one paire di cwanes come dés tutes di buberon. Fwart amichtauve avou lés djins,
savoz. Ca ayi, i-gn-a rin a r'dire. Mins al6rs’, dins I’ caracoliére c’é-st-on vrai tigne(s. | n’ sopwate nin lés-
Otes maules. Todi a le( dri po I'zi foute dés dispousseléyes. Dji n’ sé chlire a méte des péces ou des
pwints d’ cole aus scaugnes dés cias qu’i tolrminte. Vola douvint qui dj’énn’a m’crevé so. Dj’a I'idéye



qui dji m’ va r'méte m’ elevadje. Trover one saqui qui voreut bin m’acheter tot m’ bataclan. Donk, vola,
li cia qui ¢a IT dit one saqwe, dji so prét’ a vinde tot... swet’ :

42.326 caracoles (a one twatche prés) qu’i faut t'nu compte qu’i-gn-a on tiés’ qu’a sti mésbridji pau
Casimir.

32 metes karés di tréyis’ a p’ tités mayes ét I'appareil fin noQ po fé I’ courant d’ssus.

100 kulos d’ amougni en gredjins, 30 balots di cinquante kulos di chelves di carotes espagnoles
setchiyes.

On comptedr a caracoles, 300 meétes di sparadrap, 6 lites di cole ‘Pattex’, 2 vis sayas en fiér galavanisé,
one podjete ét on live di 1929 da Ziré Barake, su « L‘aclévadje dés caracoles au Payis d’ Nameur. »

Dje I’ repéete, li cia qu’est po fé martchi avou mi, i na qu’a m’ vinu trover. Nos d’viserans d’ tot ca
pad’vant one bone viye ke(te.

Concolirs des mintelis 2008

Advertichemint : Ci boket-ci n'a jamalis sti présinté au concodrs. Marilye, mi feume, m’a disfindu di
m’aler fé r’'marquer avou on sudjet come li cia qui va chre... Do c6p, dj’a passé m’ tolr et leyT la su I’
costé li cuvéye minteriye 2008. C’ést po mémweére qui djé I’ sicri. A vos d’ jujer si Mariye a bin fait di
m’ rastinu... Li minte si lome « Quand I’ flotche n’é vout pus »

Bondjo(, mes djins,

Vos-avoz pad’vant vos on-ome qu’a ovré tote si vikériye po I's-Gtes awe pus aujiye. Disp( des-ans, dj’a
meétu au pwint one masse d’afaires qu’on d’né on fel c6p d’'mwin aus cias qui s’enn’ont siervu ét qui s'e
sievenut todi...

Insi, dj’a I’ pompon por on plantwe a air comprimé, qu’on trove dins tos lés botiques qu’on-z-i vind d’s-
artikes po lés djardinis. Dj'a métu su pid on vélo po r’piquer aus porias. Qu’i-gn-a qu’ lés flaminds qui
s’eé siévenut pace qu’i faut tos grands plats térins. Pwis one tondelse qui va tote selle. Qui quand éelle
a tot fait d’ tonde, éle vos siét l'aperifif, &le saucle vos parcs, rinietiye &t éssore vosse salade et del nét,
eéle tind aus fougnants. Dj’a co tlizé a des bérikes po péler aus-agnons. On-étau po-z-ameder lés maules
di tcheéts. On-armonica po fé tolrner les salades et griper lés manjetouts aus stapétes. One chignole su
pid po forer lés macaronis ét ... dés vo-n’-arez et dés vo-n’-aroz.

Audjolrdu, dji so véci po vos fé discouvié mi déréne invencion. Mins po ¢a, i m’ va vos falu causer on
lingadje qui va quétefiye vos choner fél et ledjér’. Portant, ni v’ sibaroz nin, c’est I’ lingadje qu’on trove
dins tos les lives sicrits paus grands doktedrs et les profésselrs qu’on-z-etind causer dins tos le(s
raplods. Coci dit, sins pus ratinde, dji plonke d’on lan dins I’ sudjét. Et crwéyoz-m’, tot ¢’ qui dji m’ vos
va disfaufiler véci, por on cop ci n’ést nin dés mintes. C’ést tot ¢’ qu’i-gn-a d’ pus vrai !

Byin ! Ca fait d’s-anéyes qui dj’etind d’viser tot-auto( d’ mi dés me.ins qui djondenut a on momint doné
quausu tos les-omes. Tos me.ins loyis au pus sovint aus-abouyétes et le(s maladiyes. Aus glandes si v’s-
inmez mia. Lés syincie(s ont r’to(irné |’ probléme su totes sés costeures. Et tortos sont d’acwards po
dire qu’au djol d’audjolrdu, i-gn-a co rin d’ bin conu qui vout qui 'ome, tot d’on cop, piede si fwace.
C’ést s'apinse qu’on dit : « quand I’ flotche n’é vout pus ».

Portant i nos faut bin s’ méte au d’ fait. Po bramint d’ nos-6tes, les-omes, qui d’végnenut pus vis, nos
pierdans picote a migote li dar po ¢’ qui nos vorin.n’ co bin fé ténawéte on cép. Mins comint ¢’ qu’on
pout ‘nn’ariver |a ? E bin, dins 80% dés cas dijenut-i &s-&spérts 'ome divint come on twa qu’aureut ye(
leyl s’-t-agayon au fi d’arca a cause d’on probléeme loyi au daladje do song. Lés rodjes win.nes, lés-
artéres, d’abord, eburtakéyes au d’la tchériyenut a ikets et fwart malaujiyemint I’ song jusqu’a voste



afaire. Po qu’i d’végne co ossi deur qu’one babulaire. Et portant po n’ nin ‘nn’ariver a one téle misére,
on v’s-a répéeté des cints cops, come a d’s-éfants : « Ni mougnoz nin trop craus, ni bwévoz nin d’ trop,
ni fumoz nin ét fioz do spért ! » Oyi, m’ diroz, mins quand I’ mau ést fait ? A bin ca, adon, quand I’ mau
est fait, on s’ pout siervu d’dtes moyins ! A preume, dés técniques qui r’pwasenut su I’ cirurjiye.

A ¢’ momint-I13, on vos met totes sotes d’aparey. Epwis, i-gn-a tote li drigléye di pilGires miraukes di
totes les colelirs, qu’on trove dins totes les farmaceriyes. Oudobin po les pus p’tites bodsses, i d’
meure li meéye( dés plans : c’ést I’ cia di stitchi vos-minme jusqu’au fond di vosse djindjoleriye one
sagwe qui vos gonfele vos win.nes come dés matraques di jendame. Come par egzimpe, dol fleQr
d’alumware. Et-z-atraper su saquants ségondes one afaire, vos-dtes, come one batére di flaya. Minme
addé les pus kwinkiels des galants, di-st-on ! Veyoz, lés coméres, qu’astelire contrairemint a ¢u qu’
tchanteut Brassens, li tinkiadje on-z-eénn’ést maisse aujiyemint, don !... Pinsoz, vos-Otes ! Au pus
sovint on ne I’ sét maistri. Si v’ n‘avoz nin metu I’ bone meéseure li tinkiadje si ralongui bramint pus lon
qui l&s rigodons o lét. Et div’'nu, adon, one sagwe qu’on s’@ passereut bin. C’&-st-insi qu’on veut tofér
one masse di galiards qui quand il ont dés rlses di d’ pus d’ cing ou chij e(ires courenut a I'ospitau ou
dilé le( dokte(r. La, on-z-&-st-oblidji d’ ramoli I’ plantwe pa sugadje ou avou on medicamint qui vos
fait fonde vos win.nes come dés cretons dins I’ paile. C’e-st-insi qui ¢a s’ passe au pus sovint. Enfin...
qui ca s’ passeut ! Pace qui au djol d’audjolrdu, don, mes djins, grace al subtilité di vosse
domestique, totes cés miséres-la ont sti chovéyes po d’ bon.

Po yesse oniésse, dji rind bon d’'vwér a m’ vejin. Pace qui c’e-st-a ¢’-t-aredji partisan-la di totes sotes di
drogues po d’'meurer ‘au top’ s’apinse qu’on dit astelre, qui dj’ dwe d’awé metu m’ dwegt éwou ¢’ qu'i
faleut... A fwace di todi v’lu fé pus fwart, ci burlu-la m’a d’visé di totes ses rlises a s’ fé quite a chaque
cop di s’ bolau. C’ést come si I’ bon Die m’aveut avoyi on ‘flash’. Do cop, ¢a a div'nu dés mantches po
mes brés. « Chodtoz-m’ bin » It a-dj’ dit, « li djod qui ¢a v’s-ariveré co, vinoz abiye ol maujone. Dj’a
I'idéye qui dj’a trové I’ jwint po v’ soladji au pus rade. » Ca n’a wére duré. Li leddimwin, nosse drole
monté come on roncin avoreut addé mi. Dji n'a wére tchikter. Djé IT a fait efortchi al vole mi bia vélo
d’apartémint. Li vélo qui dj’a todi & m’ tchambe. Et fé pédaler 'ome come on-arédji... Dj’aveu véyu jusse,
savoz | Cu qu’ dj’aveu t(izé s'a passé dins I’ munute qu’a chlvu... PFOUUT. Fiér come on coq, dj’éstedive,
pinselve-dju € mi-minme, li prumi-1 a-z-awe trové I’ meyel dés moyins po distinkyf ci jenre di cwade-
la. I-gn-a rin d’ malaujiye a comprinde a ¢a, don, lés-omes ! Bouter one munute ou de(s a r’laye di bok
su les pédales rissatche li song aprés lés musses des djambes. Insi, i-gn-a quausu pus rin qui r’'monte
ewou ¢’ qui dj’ pinse. Qwe d’djoz ? Dji n’ pleu mau d’ passer yute d’one téle discouviéte sins-e r’ssatchi
one sagwe et & ‘nn’e fé profiter I's-6tes. Abiye pwarter lés plans d’on vélo, da mi, dins saquants grosses
maujones qu’on-z-i vind dés vélos. Et c’e-st-insi qu’a Nameur émon Lambillon ét Saita, Speed Clap a
Belgrade, Sport Vélo a Sint Servais, Velos Mosan a Parfondeviye et @mon Cammaerts a Flawene, vos-i
p’loz trover I’ modeéle qui vos convint I’ mia. Astelre, dins le(s wérénes, &€ mitan dées bias vélos d’ colsse,
des vélos po lés pormwinrnades et les VTT, on vwet « Do(ice Pedale », li p’tite rin.ne, mi p’tite rin.ne,
qui fout I’ petche aus cias qu’enn’ont one a n’ pus sawe wou I’ mete.

*

Concolirs dés mintels 2010
Apres de(is-ans sins fé I’ conco(rs, dji r'vin avou one novele minte.

Bondjol mes djins, dji so véci po fé m’ reclame su one saqwé qu’on-z-é va d’viser laudje et long di d’ci
pont d’ timps. C’'ést mi qu’i vos I’ dit...

Po comprinde mi-y-istwére — qu’est tot ¢’ qu’i-gn-a d’ pus vrai, dje I’ djure su lés dels bres di m’ viye
bérwete a condye — c’e-st-a Venise qu’i nos faut riv’'nu én-éri. Ca fieut deés-ans au long qui Mariye, mi
compagniye, mi casseut mes-oreyes po-z-i aler passer saquants djo(s. On-z-aveut todi r’'metu 'afaire.
Jusqu’a c’'te anéye-ci qui n’s-estin.n’ dins I’ fornéye dés cias qui fiestin.n’ les nwaces d’6r. C’esteut
I'ocasion ou jamais, don ! Li voyadje a sti decidé po I’ prumére quinzin.ne do mwes d’jun.



Nos baloGjenin.n’ disp( trweés djods dins Venise, quand dj’a falt on martchi, dji n’ vos di qu’ ¢a ! C’é-st-
en lijant su on panau d’afichadje nin lon éri dol Grande Place qui dj’a toumé su l'afaire. Su one dés-
afiches on-z-aveut scrit ¢oci : Gondolfo Alessandro vind s’ viye gondole. Wére d’éspliquéyes, mins on
adresse. C’eést come si on cop d’alumware m’aveut v'nu asbleuwi. Mi song s’a metu a bodre dismetant
qui m’ feume qui m’ tineut a gougne aveut d’dja compris ¢’ qui s’ passeut dins m’ tiésse. M’urtiner,
vos-Otes, li comére. Pad’vant les djins, co bin. « Vos n‘avoz tot I’ minme nin I'idéye di racheter ¢’ viye
nagale-1a, dandjured ? N'ést nin réquis d’ ¢a, don ! Qui friz avou on vi bachot insi ? Ewou I’ métriz, 6,
vos ? » di-st-ele tot s’ cotapant come one weéspe qu’a s’ cu s’potchi. « Mins mi chér amour » It di-dj’ tot
tchod-tchod, « Vos n’ sondjoz jamais a rin, savoz, vos ! Wai, dj’aureu one paréye bdrque su Modse... a
Gbédeéne, cheériye ! Et pormwinrner lés djins avou... djé gangnereu, 1a, dés caurs ! Pogwé nin aprés tot ?
Lés Namurwes ont bin I’ Namouréte... E bin, mi, dj’aureu a Gédeéne li... li ... li Gondoline. Dj’a I'idéye qu’i
‘nn’eé véreut deés djins po vedy mi-y-indjole. Et s’ IéyT adire po fé on p’tit todr didins. »

Dji lal la su I’ costé tot I’ tralala do martchi qui s’enn’a ch(ivu avou I’Alessandro Gondolfo. I-gn-a po fé
on live. Todi e-st-i qui I’ gondol a-st-arivé pa I’ tchimin d’ fiér, d’Itallye al gare di Ronet li chij do mwes
d’awous’. Su on grand lwagne plat wagon, co bin. Di d’la on I'a kérdji su on semi-r’'moérque. Si v’s-auriz
veyu I’ tiesse dés djins tot veyant passer I’ convéye. Mins ¢u qu’i-gn-a d’ sdr, don, més djins, c’ést qu’ecor
on cop, dj'aveu veyu jusse, savoz ! Au djol d’audjolirdu, dj’a totes lés permissions et I's-assurances qu’i
faut po p’lu aler su Mo(ise avou m’ gondole. Et on-z-a fiésté s’ prumére pormwinrnade li quinze
d’awous’. Dés djins & make qu’i-gn-a yeQ. | faut dire qui ca plait fwart fwart bin aus tourisses. Et po
cause, vos, c'ést qui c’est d’dja one famedse pice di batia, mi gondole. One saqwe d’ rare, direu-dj’ bin.
Paret qu’élle a siérvu po I's-eteremints et les mariadjes, véla, a Venise, m’a-t-i dit li vi pa d’ I'ftalyin qui
m’ I'a vindu. I-gn-a dol place a n’ nin crwére. On s'l sint a-st-auje come s’on s’reut su |’ plantchi d’one
guinguéte wou ¢’ qu’on-z-1 danse. Doze métes cinquante chij di long, vos di-dj’. Et trwés métes séze di
laudje. En bwes d’amandi qu’elle a sti faite. Avou de(s rindjiyes di bias bancs en sapin do Liban. Vint’
guate djins qu’on-z-T pout achire. Doze su |’ drwét costé et doze su I’ gauche. On p’tit passét pad’vant
po I’ ci qui vind lés tikets. Et on bia plantchi en wéte padri. Qui dj’i d’'meure d’astampé padri po t’'nu I’
vierna. Li pus malére(s por mi, wai, c’ést qu’on n’ si sét siervu dol sitiéle po I’ fé avanci I’ gondole. ‘L ést
vrai qu’e Modise, i-gn-a trop d’ fond a places, don ! A mwins’ qu’avou one sitapéte foll méseure... &t co !
C’e-st-on djeu po voler I’ cu e I'alwe, in, ca | Ca fait d’abord qui su I’ galiard di d’drf, s'apinse qu’i dijenut
lés néviels, i-gn-a dels solides socons qui pédalenut chake su on vélo d’apartemint. Qu’on-z-a bouloné
au plantchi di chaque costé do vierna. Aus de(s vélos on I'zl a @mantchi a chake on long bare d’aci qu’
e va e pindis’ dins I'ailwe avou one elice a le(i d’'dibout.

| I’ faut vedy trosser su Mo(se mi gondole quand mes dels-ancyins courels a vélo s‘@nondenut. |
savenut bin ¢’ qu’i I'zl faut prinde po pedaler pus rwed qui I’ vint d’ bije, savoz, més-n"-omes ! | vos les
faut velly & purete fé tolner les-elices po fé glissi d’'one béle arédje li batia su I'aiwe. Sins br(t, co bin.
Si ¢’ n'est qu’ tenawete on cop d’ sonete po fé djoker onk ou I'6te bwargnasse péchel qui cope nosse
vOye avou s’ nagale.

Mes djins, si n’ést nin pace qui c’est mi qu’a t(izé ¢’te afaire-la, savoz, mins ¢a vaut lés pwin.nes di v’'nu
fé on tolr su m’ gondole a Gédéne quand i fait bon. Oyi ¢a, one fwart béle pormwinrnade su Mouse.
On ‘nn’ e va totes les dels-elres et d’'méye di d’ padri I'églije. I-gn-a la tot ¢’ qu’i faut po monter
aujiyemint su I’ gondole. Quand c’ést I'eCire d’ énn’ aler, on r’'monte li b pa I’ gauche costé jusqu’au
baraje a UOwar. Jusse au drwet dés Rotches di Fidevoye. Lés cines qu’on-z-1 vwet tofér dissu one
copicheriye di gripels. Adon rid’chinde a plin.ne charje — faut dire qu’on-z-a I’ courant avou li — pa I’
drwet costé jusqu’a I'eclse di Lustin. One dischindéye avou dés viiwes a vos léyis bablus. Epwis on cop
dilé I baraje rimonter pa I’ gauche costé jusqu’a nosse quai d’'embarquémint. Dji n’ vos di nin li céréje
su I” wastia : c’est qui tot-au d’dilong do voyadje, on vos fait cholter dol musique Italyin.ne. Tos bias
bokets qui v’ ritolinenut vos boyas. Et aflye, quand dji so-st-en grande férme, c’ést mi qui djouwe au
téndr. Et todi en Italyin... Gondoliero t’en souviens-tou... Dérénemint, li télévision a v’nu fé s’ todr. Et su
les gazetes on-z-a I dés-artikes fwart bin faits.



Dji sondje a yésse coplé 'anéye qui vint pa one ou dels bélés djon.nés coméres. Ele sérin.n’ come mi .
moussiyes a gondolier. Po siérvu a timps et a e(ire one fele grapa aus pormwinrneds. Pogwe nin ? C’ést
come po m’ motedr... més dels vélos, d’abérd. | m’ faure slr réfwarci mes delis cog. Wal on pau qu'i-
gn-aureut onk tot d’on cdp qu’aureut dés cwades. Et n’ pus sawe bouter su lés pédales. Dje I séreu
ayessi | Cu qui vout dire qui s’i-gn-a véci dés djon.nés coméres qu’one bouye po lés vacances lezi freut
plaiji, ele mi polenut todi v’'nu trover. Li minme po lés cias qui s’ sintirin.n’ d’ataque po mostrer lels
musses aus tourisses.

On fél mérci a vos-6tes tortos di m’awe cho(ité, més djins. Et si v’s-avoz on djo( li timps vinoz fé on todr
en gondoline a Godene. | faut compter one elire trwes quarts su I'aiwe. C’est y(t’ elros po lés grands.
Quate po I's-efants di 6 a 12 ans. Li minme dimey pris po lés stroupis et c’ést po rin po I's-ancyins
combatants dol guére di 14-18.

